
Skandaproktam Virabhadrotpattikathanam

સ્કન્દપ્રોક્તં વીરભદ્રોત્પત્તિકથનમ્

(શિવરહસ્યાન્તર્ગતે ઈશાખ્યે)

સ્કન્દ ઉવાચ ।
દક્ષાપમાનનં ચાપિ હૃદાપશ્યન્મહેશ્વરઃ ।
મહામન્યુર્મન્યુનૈવ વવૃધેઽત્યન્તદુઃખતઃ॥ ૨॥
દક્ષમન્યું તદા દેવૈર્હન્તું ચક્રે મતિંહરઃ   ।
જટાજૂટાત્સમુત્પાદ્ય જટામેકાં મહેશ્વરઃ॥ ૩॥
ભૂમૌ સન્તાડ્યામાસ સ ક્રોધાન્ધીકૃતેક્ષણઃ ।
તસ્માત્તત્ર જટાપાતાદ્બભૂવાતીવ મન્યુમાન્॥ ૪॥
વીરભદ્રો જ્વલત્ક્રોધો દૃષ્ટ્રાક્રૂરાસ્યયુક્  તદા ।
મહાગિરિપ્રતીકાશવર્ષ્મણા સમદૃશ્યત॥ ૫॥
વૃત્તદંષ્ટ્રાકરાલાસ્યો  જિહ્વયા સૃક્વિણી લિહન્ ।
તં શ્મશ્રુજટિલં વક્ત્રં શૂલહસ્તં સ ભૈરવમ્॥ ૬॥
કરિવૃત્તોરુશુણ્ડાભબાહુદણ્ડવિરાજિતમ્  ।
મકુટેનાર્કવર્ણેન ભાસ્વત્કુણ્ડલમણ્ડિતમ્॥ ૭॥
હારકેયૂરવલયૈર્ભૂષિતં કિઙ્કિણીગણૈઃ ।
કચાકચિતમધ્યસ્થખડ્ગખેટધરં તદા॥ ૮॥
સદમ્બુજચ્છટારક્તવ્યાવૃત્તનયનો મુહુઃ  ।
ત્રિપુણ્ડ્રવિલસદ્ભાલઃ કરાલકરવાલધૃક્ ॥ ૯॥
સમ્પ્રણમ્ય મહાદેવમુવાચ નતકન્ધરઃ ।
ભૈરવો દારુણાકારો મૃગેન્દ્રસમવિક્રમઃ॥ ૧૦॥
અઞ્જનાદ્રિપ્રતીકાશો ભાવિભાસિતદિઙ્મુખઃ ।
ઘનગમ્ભીરનિર્ઘોષસમારવભરસ્તદા॥ ૧૧॥

સ્કન્દપ્રોક્તં વીરભદ્રોત્પત્તિકથનમ્

॥ ઇતિ શિવરહસ્યાન્તર્ગતે સ્કન્દપ્રોક્તં વીરભદ્રોત્પત્તિકથનં સમ્પૂર્ણમ્॥
-॥ શ્રીશિવરહસ્યમ્ । ઈશાખ્યઃ દ્વાદશમાંશઃ । અધ્યાયઃ ૬ વીરભદ્રવિષ્ણુયુદ્ધમ્ । ૨-૧૧॥

- .. shrIshivarahasyam . IshAkhyaH dvAdashamAMshaH . adhyAyaH 6 vIrabhadraviShNuyuddham

. 2-11 ..

Notes:

Skanda સ્કન્દ narrates (to Jaigīṣavya જૈગીષવ્ય); about manifestation of the formidable

Vīrabhadra વીરભદ્ર (a.k.a Bhairava ભૈરવ due to His frightening appearance) from the

dreadlocks of Śiva શિવ, as He is driven into rage and distress upon hearing about Sati’s
Dehatyāga સતીદેહત્યાગઃ in the fire of DakṣaYajña દક્ષયજ્ઞ.

